
Axudas de emerxencia social

Procedemento dirixido a: Cidadans

B3 Convocatoria 2026 - Prazo aberto: 16/02/2026 09:00 - 05/10/2026 20:00

Galicia exterior
Inclusion social

Conselleria de Emprego, Comercio e Emigracién

Sobre o procedemento

Obxecto

Establecer as bases reguladoras do procedemento de concesion de axudas de emerxencia social
e proceder 4 sUa convocatoria para o ano 2026, coa finalidade de outorgar unha prestacion
econdmica Unica a persoas emigrantes de nacionalidade espafiola e orixe galega residentes en
América con escasos recursos, e aos seus descendentes, para atender situacions de imperiosa
necesidade derivadas de circunstancias extraordinarias sobrevindas nos ultimos 12 meses

A quen vai dirixido?

Poderan ser persoas beneficiarias destas axudas:

1. As persoas emigrantes nacidas en Galicia e residentes nalgin dos paises de América para os
cales o Estado espafiol tefia fixada unha base de cdlculo para a prestaciéon por razén de
necesidade no ano anterior ao da convocatoria.

2. Os/as fillos/as daquelas que residan nalgin dos paises América arriba indicados sempre que
tefian a nacionalidade espafiola e estean vinculados/as con calquera concello galego no Padrén
de espafiois residentes no exterior (PERE) desde, polo menos, 3 meses antes da data de
presentacion da solicitude.

3. Para o suposto de situacions de emerxencia que incidan nas condiciéns de saude, provocando
gastos extraordinarios de cardcter sanitario ou asistenciais ao solicitante, poderan ser
perceptores tamén os descendentes de emigrantes galegos ata o sequndo grao por
consanguinidade que cumpran as mesmas condiciéns do nimero anterior.

A onde acudir

Xunta de Galicia Conselleria de Emprego, Comercio e Emigracion Secretaria Xeral da Emigracion
Subdireccion Xeral de Coordinacion Administrativa, Econdmica e de Programas Sociais

Servizo de Programas Sociais

R/ Praza de Mazarelos, 15

15703®antiago de Compostela &orufia, A)

Teléfono: 981545882

Fax: 981547295

Email: accion.social.emigracion@xunta.es

http://emigracion.xunta.es

Organo responsable

Secretaria Xeral da Emigracion

Requisitos e documentacion

Prazo

Prazo de presentacion: ABERTO

16/02/2026 09:00 - 05/10/2026 20:00

O prazo de presentacion das solicitudes comezara as 9.00 horas do quinto dia natural seguinte
ao da publicacidn desta resolucién no Diario Oficial de Galicia. No caso de que o dia de inicio do

prazo fose inhabil, comezara o dia habil seguinte.

Este prazo rematard o 5 de outubro de 2026, as 20.00 horas, sen que en ningun caso poida ser
inferior a un mes.

Requisitos

1. Para acceder a estas axudas as persoas solicitantes deben reunir os seguintes requisitos:
a) A condicién de persoas beneficiarias, de acordo co disposto no artigoB.

b) Carecer de rendas e ingresos suficientes.

Os recursos de que por calquera concepto dispofia a persoa solicitante e, de ser o caso, a sua
unidade familiar, tefien que ser insuficientes para facer fronte aos gastos derivados da
situacion de emerxencia que motive a solicitude, e non poden superar, en computo anual, os
seguintes limites:

— No caso das persoas residentes en paises cos cales o Estado espafiol asinase convenios
bilaterais en materia de seguridade social, o importe equivalente a 1,8 veces a base de calculo
da prestacion econdmica por razon de necesidade establecida polo Estado espafiol para o pais
de residencia, nas contias que se determinen para 2026.

— No caso das persoas que residan nun pais co cal o Estado espafiol non asinase convenios
bilaterais en materia de seguridade social, o importe equivalente ao 30% da cantidade
resultante de multiplicar por 1,8 a base de calculo da prestacidn econdmica por razon de
necesidade establecida polo Estado espafiol para ese pais, nas contias que se determinen para
2026.

Se a persoa solicitante convive con outra ou outras persoas nunha mesma unidade econémica
familiar, a cantidade de ingresos por encima da cal se consideran suficientes estara
determinada pola suma do limite maximo de ingresos persoais mais o resultado de multiplicar
0 70% da devandita cifra polo nUmero das persoas que convivan menos unha.

Para os efectos desta convocatoria, entenderase como unidade econdmica familiar a integrada
pola persoa solicitante e, de ser o caso, polo seu codnxuxe, parella de feito ou con relacion
andloga de afectividade, asi como polos/as fillos/as e parentes por consanguinidade, afinidade
ou adopcidn ata o terceiro grao, sempre que convivan con ela.

c) Carecer de patrimonio inmoble suficiente.

Considérase que existe patrimonio inmobiliario insuficiente cando o valor patrimonial ou
equivalente dos inmobles na unidade econdmica familiar, excepto a vivenda habitual, sexa
inferior ou igual a 2,5 veces as contias previstas no punto anterior.

d) Acreditar documentalmente a situacion de emerxencia social que xustifique a solicitude.

A persoa solicitante deberd xustificar mediante medios validos en dereito o estado de
necesidade actual, que afecte calquera dos tres ambitos detallados no artigofirimeiro desta
resolucidn, e as circunstancias sobrevidas de que a devandita situacion deriva.

e) Carecer de impedimentos para a percepcion desta axuda segundo a lexislacién de
subvencidns aplicable en Galicia.

2. O requisito da percepcién de ingresos inferiores as contias determinadas no artigo#.1.b)
podera ser obxecto de exencidon por razéns humanitarias ou de forza maior debidamente
acreditadas, sen prexuizo da obriga de acreditar a carencia de recursos suficientes para facer
fronte aos gastos derivados da emerxencia.

Documentacién para a presentacion

Solicitudes

1. As solicitudes presentaranse preferiblemente por via electrénica a través do formulario
normalizado que figura como anexo | desta resolucion, dispofiible na sede electrénica da Xunta
de Galicia, https://sede.xunta.gal

As persoas solicitantes que non posuan o certificado electrdénico e asi o desexen poderan
dirixirse as entidades colaboradoras que se indican a sequir:

- No Brasil:

» Pefia Galega da Casa de Espafia de Rio de Janeiro.

+ Sociedade Espaiiola de Rio de Janeiro.

« Sociedade Hispano-Brasileira de Socorros Mutuos e Instrucao en Sdo Paulo.

+ Sociedade de Socorros Mutuos e Beneficencia Rosalia de Castro en Santos.

» Asociacién Cultural Hispano-Gallega Caballeros de Santiago en Salvador de Bahia.

— En Cuba:

« Federacion de Sociedades Gallegas de Cuba en La Habana.

- En Venezuela:

« Hermandad Gallega de Venezuela en Caracas.

+ Hermandad Gallega de Valencia.

» Centro Gallego de Maracaibo.

» Centro Gallego de Puerto la Cruz

« Asociacion Fillos de Galicia dos Estados de Aragua e Lara, en Maracay.

A utilizacién desta via requirira que a persoa solicitante autorice a persoa responsable da
entidade colaboradora que se detalle no modelo normalizado de solicitude para que remita a
sua solicitude a través da sede electronica da Xunta de Galicia, e non exime as persoas

solicitantes da obriga de cubrir e asinar a solicitude segundo o anexo |.

No caso de utilizar esta via, é recomendable que as solicitudes se presenten cunha antelacion
suficiente respecto ao remate do prazo de presentacidn das solicitudes.

2. Opcionalmente, poderanse presentar as solicitudes de xeito presencial en calquera dos
lugares e rexistros establecidos na normativa reguladora do procedemento administrativo
comun.

3. Para a presentacion electrdnica podera empregarse calquera dos mecanismos de
identificacién e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

4. No caso de que a persoa solicitante estea incapacitada, a solicitude farase ao seu nome e
serd asinada polo seu representante legal, que debera acreditar a representacidn por calquera
medio valido en dereito.

5. No suposto de que a circunstancia que xustifique a solicitude de axuda sexa o motivo de que
a persoa solicitante non poida asinar do seu pufio e letra, podera facelo mediante impresién
dactilar ou dixital. De resultar imposible, admitirase tamén que a asine, no seu nome, a persoa
da sua unidade familiar responsable do seu coidado que o acredite suficientemente.

Documentacion complementaria

1. As persoas interesadas deberan achegar coa solicitude, segundo o modelo do anexol a
seguinte documentacion:

1.1. No caso de ser representante, documento acreditativo da representacion legal actualizado
para o ano da convocatoria.

1.2. A acreditacion da condicidn de persoas solicitantes dos supostos dos artigosB.1 eB.2 require
a presentacién da seguinte documentacion:

a) As persoas emigrantes: documento oficial en que conste o lugar de nacemento en Galicia.

b) Os descendentes da persoa emigrante: o/os certificado/s de nacemento do rexistro civil
correspondente.

c) En todos os supostos: pasaporte espafiol ou outro documento de identidade en que consten
os datos persoais e a nacionalidade espafiola da persoa solicitante e o documento de
identidade das persoas que forman parte da sua unidade familiar.

d) Unha certificacién recente de inscricién da persoa solicitante no Rexistro de matricula
consular do pais de residencia e, para os non nados en Galicia e que se opofian a consulta pola
Administracion, unha certificacién da inscricion no Padrén de espafiois residentes no
estranxeiro (PERE), onde se acredite a vinculacion con calquera concello galego cunha
antiguidade minima dos tres meses anteriores ao dia de presentacién da solicitude de axuda de
emerxencia social.

A vinculacién cun concello galego no Padrén de espafiois residentes no estranxeiro (PERE) non

se exixira no caso de que a persoa solicitante nacese en Galicia ou estea incapacitada
legalmente, sempre que esta incapacidade lle impida a inscricion neste censo.

1.3. Documentacion acreditativa da situacién econdmica da persoa solicitante da axuda, asi
como da sua unidade econémica familiar.

a) Unha certificacidn ou xustificante acreditativo dos ingresos, rendas ou pensidns de calquera
natureza que perciba o solicitante e os membros da sua unidade familiar ou, de non percibirse,
declaracion responsable da persoa solicitante de que ningun membro da sua unidade
econdmica familiar, incluida ela, percibe ingresos, rendas ou pensiéns de calquera natureza.

b) Documentacién xustificativa oficial en que conste o valor patrimonial dos bens inmobles,
excepto a vivenda habitual, da persoa solicitante e a sua unidade familiar ou, de non ser posible
obtela, unha declaracion responsable asinada por todos os membros capacitados maiores de
idade, conforme o anexo |l.

c) De ser o caso, documentacidn que acredite a convivencia dos membros da unidade familiar.

d) No suposto de separacidn legal ou divorcio, unha copia da correspondente sentenza xudicial
firme ou da certificacién do rexistro.

1.4. Documentacién acreditativa do estado de necesidade que fundamente a solicitude de
axuda, as circunstancias extraordinarias que o provocaron e a estimacién de gastos para
afrontalo.

- Unha memoria explicativa da situacion de emerxencia, en que consten as circunstancias
extraordinarias que a causaron, asinada pola persoa solicitante.

- Para as situaciéns que impidan a persoa solicitante ou a sta unidade familiar cubrir as suas
necesidades basicas de subsistencia, referidas a alimentacién, vestido, hixiene, educacion e
outras de natureza andloga, un informe social emitido por un profesional colexiado ou
organismo de ampla traxectoria no ambito asistencial que detalle os ingresos percibidos pola
unidade familiar, describa a situacién de grave necesidade que fundamenta a solicitude e as
circunstancias extraordinarias de que deriva e conclia cunha valoracién favorable ou
desfavorable a peticion de axuda.

— Para as situaciéns de perda ou inadecuacion da vivenda habitual, é necesario complementar o
informe social mencionado no punto anterior cun informe, proxecto ou orzamento dun
profesional técnico competente que identifique a carencia de condicidns de habitabilidade ou
equipamento bdsico do inmoble, asi como a sta causa e as actuacions necesarias para remediar
esa situacion, coa estimacion dos custos de cada unha delas.

— Para as situaciéns de enfermidade grave ou incapacidade de valerse por si mesma, informe
social e informe recente dun médico colexiado competente na materia, conforme o modelo do
anexo lll desta resolucién, ou outro de contido equivalente. Se non se detalla ai,
complementarase cun orzamento ou estimacién de gastos do tratamento indicado polo
profesional sanitario.

Valorarase tamén calquera outra documentacién complementaria que contriblda a fundamentar
a solicitude de axuda, facilitando unha gradacion da gravidade e urxencia do estado de
necesidade e/ou xustificando as circunstancias sobrevindas de que deriva.

Salvo no caso de solicitudes de axuda para atender de forma temporal a cobertura das
necesidades basicas de subsistencia, é obrigatorio presentar un orzamento ou estimacién de
gastos especificos considerados necesarios para paliar a situacion de necesidade.

1.5. Documentacion oficial en que se certifique que o solicitante non dispdn nin pode acceder a
recursos dos sistemas publicos nin axudas de terceiros legalmente obrigados para afrontar os
gastos obxecto da solicitude de axuda de emerxencia social, ou ben, se non é posible obtela,
unha declaracion responsable asinada pola persoa solicitante ou polo seu representante en que
faga constar iso mesmo.

2. A documentacion complementaria presentarase preferiblemente por via electronica.
Opcionalmente, as persoas interesadas poderan presentar a documentacion complementaria
presencialmente en calquera dos lugares e dos rexistros establecidos na normativa reguladora
do procedemento administrativo comun.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento o exixa ou existan
dubidas derivadas da calidade da copia, a Administracién podera solicitar de maneira motivada
o cotexo das copias electrdénica achegadas pola persoa interesada, para o que podera requirir a
exhibiciéon do documento ou da informacion orixinal.

3. Sempre que se realice a presentacion de documentos separadamente da solicitude,
deberanse indicar o cédigo e o érgano responsable do procedemento, o nimero de rexistro de
entrada da solicitude e o numero de expediente, se se dispon del.

4. A falsidade ou ocultacion de datos na documentacidn presentada para a obtencién da axuda
comportara a exclusiéon do proceso de valoracion e, por tanto, a imposibilidade de ser persoa
beneficiaria das axudas establecidas nesta resolucidn.

Comprobacién de datos

1. Para a tramitacion deste procedemento consultaranse automaticamente os datos incluidos
nos seguintes documentos en poder da Administracidon actuante ou elaborados polas
administracions publicas, agas que a persoa interesada se opofia @ sua consulta:

— DNI da persoa solicitante ou representante, se dispon del.

— Certificacion de estar rexistrada e vinculada cun concello galego no Padrén de espafiois
residentes no estranxeiro (PERE) no momento de presentacion da solicitude.

2. No caso de que as persoas interesadas se opofan a consulta, deberan indicalo no recadro
correspondente habilitada no formulario correspondente e achegar os documentos.

Cando asi 0 exixa a normativa aplicable, solicitarase o consentimento expreso da persoa
interesada para realizar a consulta.

3. Excepcionalmente, no caso de que algunha circunstancia imposibilitase a obtencion dos
citados datos, poderaselles solicitar as persoas interesadas a presentacion dos documentos
correspondentes.

Tramites administrativos posteriores

A sede electrdnica da Xunta de Galicia permite as persoas interesadas realizar tramites
electrdénicos, con posterioridade ao inicio do expediente, accedendo & Carpeta cidada da persoa
interesada. Opcionalmente, as persoas interesadas tamén poderan realizar os ditos tramites

presencialmente en calquera dos lugares e rexistros establecidos na normativa reguladora do
procedemento administrativo comun.

Anexos asociados

Fase de solicitude
® |nforme ou certificado médico (Anexo III)
® Declaracion responsable (Anexo Il)

Despois de presentar

Resolucion

Prazo de resolucidn:

Cinco meses

Sentido do silencio:

Negativo
Anexos asociados

Fase de xustificacion
® Declaracion responsable de gastos e outras axudas (Anexo IV)

Unha vez presentado este tramite pode consultar o seu expediente en "A mifia sede"

Normativa

Normativa

* AmbitoRutonémico

® Resolucién do 27 de xaneiro de 2026, da Secretaria Xeral da Emigracion, pola que se
aproban as bases reguladoras do programa de axudas de emerxencia social e se
procede & sUa convocatoria para o ano 2026 (DOG n° 26 do 09 de febreiro de 2026).

Ligaz6én @ normativa
® Extracto da Resolucién do 27 de xaneiro de 2026, da Secretaria Xeral da Emigracion,

pola que se aproban as bases reguladoras do programa de axudas de emerxencia
social e se procede a stia convocatoria para o ano 2026 (DOG n° 26 do 09 de febreiro

de 2026).

Ligazdn & normativa

